ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը
  Նախագծի ընդունումը պայմանավորված է Ասիական զարգացման բանկի աջակցությամբ իրականացվող Սեյսմիկ անվտանգության բարելավման վարկային ծրագրի 2023 թվականի համար նախատեսված աշխատանքների արդյունավետ իրականացման ապահովման անհրաժեշտությամբ: 
2. Ընթացիկ իրավիճակը և իրավական ակտի ընդունման անհրաժեշտությունը
 «Սեյսմիկ անվտանգության բարելավման ծրագիր-Արդյունքների վրա հիմնված փոխատվություն» վարկային ծրագիրն ի տարբերություն բանկի կողմից իրականացվող այլ վարկային ծրագրերի հանդիսանում է արդյունքահեն, որը նշանակում է՝ արդյունքային ցուցանիշների կատարման և համապատասխան փաստաթղթավորման դեպքում են միայն վարկառուին (Հայաստանի Հանրապետությանը) տրամադրվում տվյալ ցուցանիշի համար նախատեսված ֆինանսական միջոցները։
Ծրագրով նախատեսված են հինգ խումբ արդյունքային ցուցանիշներ, որոնք բաշխված են տարիների միջև։ Ծրագրի հիմնական արդյունքային ցուցանիշներն են շուրջ 20.000 երեխաների անվտանգ կրթական պայմանների ապահովումը և 46 դպրոցների կառուցումը։ Բաշխված ցուցանիշներից յուրաքանչյուրի համար նախատեսված է որոշակի ֆինանսական միջոցներ, որոնց հանրագումարով ձևավորվում է ընդհանուր վարկային պայմանագրով նախատեսված գումարը։
2023 թվականի 2-րդ կիսամյակից սկսած ծրագրում առաջանալու են որոշակի ֆինանսական խնդիրներ պայմանավորված այն հանգամանքով, որ կնքված և առաջիկայում կնքվելիք շինարարական պայմանագրերով նախատեսված վճարումների համար անհրաժեշտ ֆինանսական միջոցները զգալիորեն գերազանցում են արդյունքային ցուցանիշների ապահովման և դրանց դիմաց վարկային միջոցների ստացման հնարավորությանը։ Մասնավորապես, վարկային պայմանագրով նախատեսված շուրջ 59.7 մլն SDR գումարից մինչ այժմ մասհանվել է 42.2 մլն SDR։ Տարբերությունը, որը կազմում է շուրջ 17.5 մլն SDR հնարավոր կլինի ստանալ միայն 2023 թվականի տարեվերջին և հետագա տարիների ընթացքում՝ համապատասխան արդյունքային ցուցանիշների ապահովումից հետո։
Ներկայումս ակտիվ իրականացման փուլում են թվով 21 դպրոցների շինարարական աշխատանքներ, իրականացման տարբեր փուլերում են թվով 14 դպրոցի նախագծման աշխատանքներ, ընթացքում է 1 դպրոցի շինարարական աշխատանքների համար հայտարարված մրցույթը:
 Ծրագրի հետագա սահուն ընթացքն ապահովելու նպատակով առաջարկում ենք ՀՀ 2023 թվականի պետական բյուջեով նախատեսված ժամանակավոր ազատ միջոցներից 3-րդ եռամսյակով ծրագրին հատկացնել անհրաժեշտ ֆինանսական միջոցներ՝ ծրագրի արդյունքային ցուցանիշներն ապահովելուց և համապատասխան վարկային միջոցների ստանալուց հետո այն չորրորդ եռամսյակում վերականգնելու պայմանով։
Համաձայն կատարված գնահատականների անհրաժեշտ ֆինանսական միջոցների չափը կկազմի 2,500,000.0 հազար դրամ։
[bookmark: _GoBack]Միաժամանակ հարկ է նշել, որ վերոնշյալ գործարքը համաձայնեցվել է ԱԶԲ –ի հետ:
3. Կարգավորման նպատակը և բնույթը
Կառավարության որոշմամբ առաջարկվող նախագծի նպատակն է առավել արդյունավետ օգտագործել վարկային և համաֆինանսավորման միջոցները՝ ապահովելով Սեյսմիկ անվտանգության վարկային ծրագրի շրջանակներում կառուցվող դպրոցների շինարարական աշխատանքներն առանց դադարների և պայմանագրերով սահմանված ժամկետներում:
4. Նախագծի մշակման գործընթացում ներգրավված ինստիտուտները և անձինք
Ներկայացված որոշման նախագիծը մշակվել է Հայաստանի տարածքային զարգացման հիմնադրամի կողմից:
5. Իրավական ակտի կիրառման դեպքում ակնկալվող արդյունքը
Ասիական զարգացման բանկի աջակցությամբ իրականացվող Սեյսմիկ անվտանգության բարելավման վարկային ծրագրով նախատեսված դպրոցների կառուցում:
6. Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Սեյսմիկ անվտանգության վարկային ծրագրով նախատեսված արդյունքները համահունչ են ՀՀ կառավարության 2021-2026թթ ծրագրի 4.3 Կրթություն բաժնի դրույթների հետ: Մասնավորապես, մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով ենթակետի: Վարկային ծրագրի շրջանակներում նախատեսված է իրականացնել 46 դպրոցների կառուցում/վերակառուցում:

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

	Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

8. Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2023 թվականի պետական բյուջեի ժամանակավոր ազատ միջոցներից ինն ամսվա կտրվածքով նվազեցվում է 2,500,000.0 հազար ՀՀ դրամ, որը վարկային միջոցների ստանալուց անմիջապես հետո վերականգնվում և հետ է վերադարձվում:
